
ERASOA ESTATU BATUEN AURKA 

Nahasmenaren 
erdian. munduko 
balio merkatuek 
lurra jo dute 
Europako indize nagusiek urteko jaitsierarik 
handienak izan dituzte; Frankfurteko eta 
Londresko merkatuek ateak itxi dituzte 

Erredakzioa I DONOSTIA ASEGURU ETXEAK 

Europako burtsak gainbeheran 

Portzentaia Puntuak Itxiera 
Atzo ' , I I II I 

1154 1341 14048 16,15 1743 

Portzentaia Puntuak Itxiera 
Atzo -%7,4 ·324,0 4.059,75 

13,00 1500 1700 

Portzentaia Puntuak Itxiera 
Atzo -%8,5 -396,6 4.273,53 

Ibex 35 

0900 

5.105 
5.050 
4.995 

31.150 

30.930 
30.520 

FTSE 100 

0900 

Kaosa eta urduritasuna bereha
la zabaldu zen balio merkatue
tan eta kapitalismoaren ikur di
ren World Trade Center eraiki
nen aurkako erasoaren albistea 
jakin bezain laster, munduko 
balio merkatuak hondoratu 
egin ziren; dolarrak %1,7 galdu 
zuen euroarekiko; Brent petro
lio upela 30 dolarretik gora koti
zatu zen; urrearen balioa%7,6, 
igo zen eta honek guztiak etor
kizunari begira ekonomian 
izango dituen eraginen aurrean, 
kezka nagusitu da. 

Erasoaren aurrean 
aseguru etxeak milaka 
miloi dolarreko galerak 
izango dituztenez, 
akziook jipoia jasan dute 

09,00 1100 13,00 15,00 1700 1900 0915 1100 

Aurreko egunetako galeren 
ostean, Europako indize nagu
siak berreskuratzeko bidea har
tu zuten. Erasoajakin bezain 
laster, ordea, akzio salmenten 
eromena nagusitu zen; burtsa 
K.O geratu zen: batzuk gutxie
neko mailan kokatu ziren; beste 
batzuk, berriz, ateak itxi behar 
izan zituzten. 

Bilbo-2000 adierazleak itxie
ran %5,06 egin zuen atzera eta 
1.255, puntuan geratu zen, bere 
historia laburreko mailarik txi
kiena, hain justu. Madrilgo Ibex 
35ak urteko jaitsierarik handie
netarikoa izan zuen baita ere 
(%4,5) eta 7.328 puntuan itxi 
zuen, 1998ko krisiaren ere
muan. 

Beherakadarik nabarmenena 
Frankfurten jazo zen. Dax adie
razlea, ixteko ordu eta erdi falta 
zela, %11 ,53 galtzen ari zen. 
Dena den, atzoko urduritasuna
ren adierazgarri , bonba abisu 
bat jaso zuen Frankfurteko bur
tsak eta Poliziak eraikina eba
kuatu behar izan zuen. Lon
dresko merkatua ere hustu egin 
zen, eta Sao Paulo, Mexiko eta 
Buenos Airesko merkatuek 
eten egin zuten haien jarduna, 
erorketa handiak zirela-eta. 

Aipagarria da, bestalde, ase
guru etxeek j as an zituzten gale
rak. Erasoa dela-eta, konpai
niok kopuru erraldoiak ordain
du beharko dituzte. 

Parisko CAC40 adierazleak, 
bestalde, belarrondoko galanta 
jaso zuen: %7,38ko jaitsiera, 
4.383,74 puntutan geratuz. 
EEBBetan sendo errotuak dau
den sozietateen tituluek jaso 
zuten jipoirik handiena. 

Wall Streetek ez ditu ateak ireki 
Erasoaren lehen albisteekin ba
tera, New Yorkeko burtsaren 
jarduera,atzeratu egin zen eta, 
geroago, Wall Street kaleko eta 
inguruko banketxe eta finantza 
erakunde gehienek bezala, ate
ak ez zituen zabaldu, ezbeharra 
gertu izan baitzen. Bestalde , 
Erreserba Federalak esan zuen 
diru eskariari aurre egiteko , 
bankuek behar izanez gero, di
bisak bidaltzeko prest dagoela. Inbertsiogileen aurpegietan urduritasuna eta zalantza dira nagusi. 

PETROLIOA 

Brent petrolio upelak 
goranzko joera argia 
Europan erreferentzia gisa erabili ohi den 
Brent petrolio upela atzo ordu bakarrean 
4 dolar garestitu zen eta 31 dolarreko mai
latik gertu kokatu zen Londresko merka
tuan. Adituek petrolio krisi baten arris
kuaz ohartarazi zuten. Dena den, arratsal
deko 18:30 inguruan kotizazioa 29,3 

dolarrean jarri zen. Une horretarako Lon
dresko merkatua baino ez zegoen zabalik. 
Ordu batzuk lehenago, Eraikin Bikien aur
kako erasoaren ondorioz, New Yorkeko 
Nymex merkatua ebakuatu behar izan zu
ten. 

Kontsumitzaileak lasaitu asmoz, Ali Ro
driguez LPEE Lurralde Petrolio Esporta
tzaileen Erakundeko idazkari nagusiak 
adierazi zuen kartelak nazioarteko merka
tua hornituko duela, prezioen igoera al-

dentzeko asmoz. Horrez gainera espeku
latzaileak «ezbeharrik okerrenetan ere» 
irabazten dutelako gogor gaitzetsi zituen. 

Urre beltzaren kotizazioak izandako ga
restitzearen aurrean, Espainiako bi kon
painia nagusienek, Cepsak eta Repsolek, 
atzo adierazi zuten ez dutela gasolinaren 
salneurririk igoko. 

Azkenik, atzoko erasoak doI arra ere kal
tetu zuen eta euroarekiko % 1,7 galdu 
zuen. 

Portzentaia Puntuak Itxiera 
Atzo -%4,6 -350,3 7.328 

Portzentaia Puntuak Itxiera 
Atzo -%5,7 -287,7 4.746,00 

Portzentaia Puntuak Itxiera 
Atzo -% 7,8 -2.458,0 29.106,00 

Ekonomiarengan 
izango dituen 
eraginak ezin 
dira neurtu, 
adituen arabera 

Halako erasoak ez du au
rrekaririk izan eta ondo
rioz, ezin dira neurtu era
ginak. «Pearl Harbor 
igandean gertatu zen eta 
Bigarren Mundu Gerrak 
hilabete askoan iraun 
zuen. Bestela, ez da inoiz 
halako shock-a izan mer
katuetan», adierazi zuen 
atzo D. Schwarz historia
lariak. 

Mezu bera errepikatu 
zuten beste aditu batzuek. 
Ezin dajakin Estatu Ba
tuetako eta munduko e
konomiarengan ze eragin 
izango dituen erasoak 
epe ertain eta luzera. 

Lehenago, ekonomia
ren bilakaerak duda eta 
kezka eragiten bazituen, 
orain are handiago da ur
duritasuna. «Munduaren 
egoera nahiko hauskorra 
da» esan zuen atzo Gaes
co erakundeko aditu ba
tek. Hala inbertsiogileek 
urrean bilatu dute babesa 
eta horregatik igo zen 
atzo 20 dolar urrearen ba
lioa, gainontzeko titulu 
gehienak zalantzaz bete
ak baitaude. 

Egoerari aurre egin eta 
inbertsioak suspertzeko, 
bai Europako Banku Zen
tralak bai Erreserba F ede
raI interes tasak epe labu
rrean interes tasak jaitsi 
ditzaketela pentsatzen 
dute inbertsiogileek. 


